
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.


1. <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի թիվ 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման NN 5 և 11 հավելվածներում կատարել փոփոխություններ ու լրացումներ` համաձայն  NN 1 և 2 հավելվածների:

2. 2012 թվականին Հայաստանի Հանրապետության կրթության և գիտության նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 45000,0 հազար դրամ (բյուջետային ծախսերի տնտեսագիտական դասակարգման <<Կապիտալ դրամաշնորհներ պետական և համայնքային ոչ առևտրային կազմակերպություններին>> հոդվածով)՝ <<Տավուշի տարածաշրջանային պետական քոլեջ>> ՊՈԱԿ-ի երեք արհեստագործական մասնաշենքերի կառուցման նպատակով, քոլեջին տրամադրելու համար:  
3. Հայաստանի  Հանրապետության կրթության և գիտության նախարարին` նվիրաբերության պայմանագրի հիման վրա սույն որոշման 2-րդ կետով հատկացված 45000.0 հազար դրամը տրամադրել <<Տավուշի տարածաշրջանային պետական քոլեջ>> ՊՈԱԿ-ին:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու մասին>> Հայաստանի Հանրապետության կառավարության որոշման նախագիծը բխում է «Տավուշի տարածաշրջանային պետական քոլեջ» պետական ոչ առևտրային կազմակերպության ուսումնական գործընթացը բնականոն կազմակերպելու պահանջներից:
Ընթացիկ իրավիճակը և խնդիրները.

ՀՀ կառավարության և Եվրոպական Միության միջև 2009թ. ստորագրված «Մասնագիտական կրթության և ուսուցման (ՄԿՈՒ) բարեփոխման շարունակության և զբաղվածության հայեցակարգի մշակում» ծրագրի (ՈՔԱԾ) շրջանակներում Եվրոպական Հանձնաժողովի կողմից Հայաստանի Հանրապետությանը 2011-2013 թվականների նախապայմանների կատարման պայմանագրի 3-րդ կետով նախատեսված է 12 տարածաշրջանային պետական քոլեջների ամբողջովին բարելավված պայմանների իրականացում, որի գումարը կազմում է 4.5 մլն. եվրո: Թվով 10 տարածաշրջանային պետական քոլեջների հիմնանորոգման աշխատանքները ավարտվել են` ըստ ծրագրի նախապայմանի: Սակայն Տավուշի տարածաշրջանային պետական քոլեջում իրականացված աշխատանքները թերի են մնացել, որոնց հետևանքով կարող է ռիսկային դառնալ վերոնշյալ ծրագրի ամբողջական կատարումը:  
Տվյալ բնագավառում իրականացվող քաղաքականությունը.
Գործող քաղաքականության փոփոխություն չի նախատեսվում: Իրականացվող քաղաքականությունն է՝ միջին մասնագիտական կրթական ոլորտում բարեփոխումների իրականացման շարունակականության ապահովումը:

Կարգավորման նպատակը և բնույթը.

 «Տավուշի տարածաշրջանային պետական քոլեջ» ՊՈԱԿ-ին ՄԿՈՒ ծրագրով հատկացվել են սարքեր և սարքավորումներ, որոնց տեղադրման, մոնաժային և կարգաբերման համար անհրաժեշտ է կառուցել երեք արհեստագործական մասնաշենք:

Շինարարական աշխատանքների համար կպահանջվի 45,0 մլն. դրամ, որից՝ 

· նախագծանախահաշվային փաստաթղթեր - 2,5 մլն. դրամ
· շինարարական աշխատանքներ - 42,5 մլն. դրամ
Նախարարությունը առաջարկում է վերոնշյալ աշխատանքները ավարտին հասցնելու համար պահանջվող 45.0 մլն. դրամը տրամադրել ՀՀ 2012 թվականի պետական բյուջեի 09.06.01 <<39. Ատեստավորման միջոցով որակավորում ստացած ուսուցիչներին հավելավճարների տրամադրում>> ծրագրով նախատեսված միջոցների ակնկալվող խնայողություններից:
Ի սկզբանե ՀՀ կառավարության որոշման նախագիծը ներկայացվել էր «Տավուշի տարածաշրջանային պետական քոլեջ» ՊՈԱԿ-ի երեք արհեստագործական մասնաշենքերի կառուցումը ՀՀ քաղաքաշինության նախարարության միջոցով կատարելու տարբերակով, սակայն, քանի, որ կառուցման աշխատանքների  նախագծանախահաշվային փաստաթղթերը պետք է պատրաստվեն ՀՀ կառավարության որոշման նախագիծը ուժի մեջ մտնելուց և սահմանված կարգով ֆինանսական միջոցների տրամադրումից հետո, ուրեմն ՀՀ կառավարության 2012 թվականի սեպտեմբերի 20-ի թիվ 1259-Ն որոշման 1-ին կետի 7-րդ ենթակետի դ. պարբերությանը համապատասխան, ՀՀ քաղաքաշինության նախարարությունը չի կարող տրամադրել կառուցման աշխատանքների գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում առաջարկվող հաղթող մասնակցին: Հաշվի առնելով վերոնշյալը և, որ մինչև տարեվերջ հաշված օրեր են մնացել ու հարցի լուծումը հրատապ է, նախարարությունը առաջարկում է ՀՀ կառավարության որոշման հիման վրա նախատեսված միջոցները, որպես դրամաշնորհ տրամադրել «Տավուշի տարածաշրջանային պետական քոլեջ» ՊՈԱԿ-ին, որը կիրականացնի պահանջվող աշխատանքները: 
 Նախագծի մշակման գործընթացում ներգրավված ինստիտուտները և անձինք.

          ՀՀ կրթության և գիտության նախարարության աշխատակիցները: 

        Իրավական ակտի կիրարկման դեպքում ակնկալվող արդյունքը.

 Հայաստանի Հանրապետության կառավարության սույն որոշման նախագծի ընդունման արդյունքում հնարավորություն կստեղծվի «Տավուշի տարածաշրջանային պետական քոլեջ» պետական ոչ առևտրային կազմակերպության ուսումնական գործընթացը կազմակերպել պատշաճ մակարդակով:


Այլ տեղեկություններ.

 «Տավուշի տարածաշրջանային պետական քոլեջ» ՊՈԱԿ-ի երեք արհեստագործական մասնաշենքերի կառուցման համար անհրաժեշտ միջոցների չափը հաշվարկելիս հիմք  է ընդունվել ՀՀ քաղաքաշինության նախարարի 2008 թվականի հունվարի 14-ի «Հայաստանի Հանրապետության տարածքում կառուցվող շենքերի, կառուցվածքների և շինարարական աշխատանքների տեսակների արժեքի խոշորացված ցուցանիշների ժողովածուն հաստատելու մասին» թիվ N 09-Ն հրամանը՝ 1մ2 արժեքը կազմում է 177.18 հազ. դրամ (տեղեկանքը կցվում է): 
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:























































































































































